
Mulimi Vho Vele na Mulimi Vho Vele na 
dziṱhohodziṱhoho



Mulimi Vho Vele vha lima nḓuhu na zwikoli 
tsimuni yavho.

Vho vha vhe na thaidzo khulu.

Ṱhoho dzo vha dzi tshi dzulela u ḓa dzi tshi ḽa 
nḓuhu na zwikoli.

Mulimi vha humbula u ita thanda i edzaho 
muthu uri vha tshuwise ṱhoho uri dzi ṱuwe.

Vha wana thanda vha dzi ḓodza vhulimbo. 
Vha ambadza thanda i edzaho muthu 
zwiambaro zwa kale, vha vhea na muṅadzi 
muhulu kha ṱhoho yayo.

Nga mathabama, ṱhoho mbili dza ḓa ngadeni 
u ḽa nḓuhu na zwikoli.

Dza ima musi dzi tshi vhona thanda i edzaho 
muthu.

Ṱhoho dza sendela nyana. Thanda i edzaho 
muthu ya sa sudzuluwe.

Ṱhoho dza dovha dza sendela. Fhedzi hafhu 
thanda i edzaho muthu ya sa sudzuluwe.

Ṱhoho dza sea nahone dza thoma u ḽa. Dzo 
vha dzi songo tshuwa na luthihi!

Ṱhoho dza fhufhela kha thanda i edzaho 
muthu.

Musi dzi tshi khou ṋamela, dzo mbo ḓi fashiwa 
nga vhulimbo he Mulimi Vho Vele vha vhea 
kha thanda!

Dzo vha dzo fashiwa! Dza kundeliwa u 
shavha!

Ḓuvha ḽi tevhelaho, Mulimi Vho Vele vho 
vha vho mangalesa u wana ṱhoho mbili dzo 
fashiwa kha thanda i edzaho muthu.

Vha nga ita mini zwino?

Mulimi Vho Vele vho ḓo humbula uri vha 
vhidze vha u Londa Zwipuka.

Thimu ya u tshidza yo mbo ḓi nambatulula 
ṱhoho dzi re kha thanda i edzaho muthu, vha 
dzi ṱuwisa.

Vho Vele vho vha 
vho takala. Zwikoli na 
nḓuhu zwavho zwo 
vha zwo tsireledzea.

Na ṱhoho mbili 
dzo vha dzo 
takala nahone dzo 
tsireledzea hayani 
hadzo huswa.


